
Nósanna Imeachta chun Club Spóirt Nua a Bhunú agus chun Aitheantas a fháil dó
1) Sainmhíniú ar Chlub
Is é príomhchuspóir Chlubanna Spóirt na hOllscoile saol sóisialta agus pobail an champais a chur chun cinn trí spórt. Beidh cineál éigin saothair lúthchleasaíochta agus/nó comórtas i gceist i gcónaí le Cumann Spóirt nó féachfaidh sé le saothar lúthchleasaíochta a thacú, a thuiscint agus a chur chun cinn.
2)   Critéir Aitheantais
Is é an bunriachtanas atá i gceist chun aitheantas a fháil mar Chlub go dtabharfaí gealltanas go bhfuiltear le tabhairt faoi ghníomhaíocht a chuireann le saol na mac léinn mar phobal de chuid na hOllscoile.  Táthar ag súil chomh maith go gcuirfidh an ghníomhaíocht atá molta le cáil na hOllscoile agus nach bhfuil ról an Chlub atá á mholadh á dhéanamh ag Club atá ann cheana féin.  
3)   Foirm Iarratais agus Bunreacht.
Ní mór do mhic léinn ar mian leo Club a chur ar bun foirm iarratais a chomhlánú agus Bunreacht a leagan amach don Chlub (tá an fhoirm iarratais agus teimpléad bunreachta ar fáil ón Aonad Spóirt agus Áineasa nó féadfar iad a íoslódáil ó Lámhleabhar na gClub ag http://www.sports.nuigalway.ie/index.html ). Ní mór na nithe seo a leanas a bheith ag gabháil leis an bhfoirm iarratais
· clár de na gníomhaíochtaí atá beartaithe.
· Liosta de chúig mhac léinn déag a bhfuil uimhreacha aitheantais acu agus a thacaíonn le bunú an Chlub, agus a thugann a bhfaomhadh dó. Seoltar an cháipéisíocht chomhlánaithe ar ais chuig Oifigeach Forbartha agus Rannpháirtíochta na gClubanna.
4) An tIarratas ar Aitheantas a Bhreithniú 
Déanann Grúpa Oibre Chomhaltas Spóirt agus Áineasa na hOllscoile (USRUWG) breithniú ar an iarratas ar aitheantas. Tabharfar cuireadh d’ionadaí ón gClub atá molta an t-iarratas a chur i láthair. Déanfaidh an USRUWG moladh foirmeálta ina dhiaidh sin don Leas-Uachtarán d’Eispéireas na Mac Léinn an Club atá molta a ‘Aithint’ nó ‘Gan é a Aithint’. Cuirfidh Oifigeach Forbartha agus Rannpháirtíochta na gClubanna cinneadh an Leas-Uachtaráin in iúl don iarratasóir. Is ag an Leas-Uachtarán atá an cinneadh deiridh.
Sa chás go mbronntar é, stádas sealadach a bheidh ag an Aitheantas ar feadh bliana agus déanfaidh USRUWG athbhreithniú ar stádas an Chlub ag an bpointe sin féachaint le hAitheantas iomlán a fhaomhadh don Chlub.  Isteach is amach le dhá mhí a bhíonn i gceist le hiarratas ar Aitheantas a phróiseáil.

